
Diploma in Voorligting

“Elsenburg Landboukollege is lank reeds nie meer slégs gefokus op die opleiding van boere nie,” sê Dr. Oosie Marincowitz, koördineerder van dié landboukollege buite Stellenbosch se Diploma in Landbou: Voorligting.  

“Die kollege bied opleiding vir die boer (kommersieel en ontwikkelend), maar ook die plaaswerker, landboukundige en toetreders tot ander agri-besighede.”  Die Diploma in Landbou: Voorligting is gemik op voornemende voorligters in verskeie dissiplines, soos landbou, omgewingsbewaring, landelike ontwikkeling, welsyn en gesondheid.  

“Die teikenmark vir hierdie Diploma is personeel uit enige dissipline waar 'n boodskap aan mense gebring word met die oog om hulle te oorreed tot die aanvaarding en toepassing van bepaalde nuwighede, soos byvoorbeeld aanbevole landboupraktyke, omgewingsbewaringspraktyke en sosiaal aanvaarbare gedrag,” meen hy.

“Praktiserende voorligters is dikwels verbaas dat oënskynlik voortreflike aanbevelings aan kliënte nie geredelik aanvaar en toegepas word nie,” verduidelik Dr. Marincowitz.  

“Kommunikasieprobleme kom dikwels voor en voorligters moet deeglik voorberei word vir die uitdagings van groepdinamika om die ontvangers se besluitnemingsproses te beïnvloed en gedragsverandering te laat plaasvind.

Die sluitingsdatum vir aansoeke vir die 2003 studiejaar is 31 Oktober 2002.  Belangstellendes kan vir Dr. Oosie Marincowitz kontak by (021) 808-5462.

